
5. GATAZKA KOLEKTIBOAK
1. KONTZEPTUA 
GATAZKA:  
Azaleratu den gatazka zehatz baten inguruan ari gara. Adibidez, soldataren elementuan zentratzen bagara, alde batetik enpresarentzat kostea izango da eta langileentzat irabazia, ondorioz, interes gatazka bat dagoela argi ikusi daiteke. 
Hala ere ez da azpian dagoen estalitako gatazkarekin nahasi behar. Gauza bat da lan harremanetan eta lan munduan, dagoen interes gatazka oro har, baina horrek ez du esan nahi uneoro eta beti gatazkak daudenik. Beraz, lan munduan dagoen gatazka horri egiturazko gatazka deritzo beti hor azpian estalia dagoena (latente), baina hori ez da azaleratutako arazo edo gatazka zehatz bat. Beraz, aztertuko dugun gatazka azaleratzen den arazo edo gatazka zehatza izango da.
KOLEKTIBOA: 
Gatazka indibiduala edo kolektiboa izan daiteke. Aldi berean, indibiduala denean singularra eta plurala izan daiteke. Beraz, zer desberdintasun dago gatazka kolektibo eta indibidual pluralaren artean? 
Gatazka indibidual eta singularra izango da gatazka enpresako langile batekin sortzen denean. Hau da, gatazka mota sinpleena litzateke. Gatazka kolektiboa izateko, beharrezkoa izango da ezaugarri komunak dituen komuna izatea. Gatazka indibidual eta plural batean aldiz, nahiz eta talde bat egon, ez dute ezaugarri komunik izango. Adibidez, X eta Y langileei ez zaie antzinatasuna errespetatzen eta soldata igotzen, kasu horretan gatazka indibiduala eta plurala izango da. Baina hori beharrean, ez bazaie antzinatasuna errespetatzen eta soldata igotzen emakume guztiei gatazka kolektiboa izango da.
LABORALA: 
Gatazkak lan arloarekin zerikusia izan beharko du.
2. MOTAK 
GATAZKA KOLEKTIBO JURIDIKOA 
Interpretazio gatazka ere deitzen zaio. Juridikoa izango da gatazka dagoenean lan arau baten interpretazioan.
GATAZKA KOLEKTIBO EKONOMIKOA 
Interes gatazka ere deitzen zaio. Gatazka ekonomikoa izango da interes tira bira bat dagoenean emango da. Hau da, demagun negoziazio batean enpresak soldata gisa 1.000€ ezartzen dituenean eta langileek 1.5000€ eskatzen dutenean. 
3. KONPONBIDE MOTAK 
Fokoa ez du jartzen gatazkan bertan, baizik eta gatazka nola konponduko den zentratzen da. Gatazka bat konpontzeko hainbat bide edo aukera daude:

BAKEZKO BIDEAK: gatazka konpontzeko presioa ez denean erabiltzen. Horretarako modu desberdinak daude, baina zerrenda honetan badago bide bat ez duena balio gatazka ekonomikoak konpontzeko, hain zuzen ere, konponbide jurisdikzionala. Izan ere, bide hau normalean erabiltzen da arauak interpretatzeko eta ez gatazka ekonomikoa konpontzeko. 
· Negoziazioa: gatazka duten alderdiak aurrez aurre esertzen dira eta arazoa konpontzen saiatuko dira. Gakoa da, negoziazioan ez duela beste inork parte hartzen eta gatazkaren protagonistak zuzenean saiatuko direla arazoa konpontzen hirugarrenen beharrik gabe.
· Adiskidetza: negoziazioarekin alderatuta, kasu honetan hirugarren batek parte hartzen du gatazkaren konponketan. Hau da, hirugarrena proposamenik aurkeztu gabe, saiatuko dena da bi jarrerak hurbiltzen. Beraz, bere parte hartzea minimoa da.
· Bitartekotza: adiskidetzean ez bezala, hirugarrenaren parte hartzea handiagoa da eta proposamenak egin ditzake. Baina alderdiek bere proposamena jarraitu dezake edo ez.
· Arbitrajea: arbitroaren erabakia (laudoa) loteslea izango da alderdientzat. Kontua da arbitroa nor izango den erabakitzea, izan ere, bientzat fidagarria den pertsona bat aukeratu beharko da.
· Konponbide jurisdikzionala: epaileak emango du erabakia eta baita ere, loteslea izango da alderdientzat. Hala ere, arbitroa edozein izan daitekeen arren, epailea ez da edonor izango. Jakina den bezala, ikasketa eta oposaketa prozesu luze bat igaro beharko dute. 
PRESIO NEURRIAK 
· Greba: langileek presionatzen dute enpresa, enpresak langileen nahia onar dezan.
· Ugazaben itxiera: enpresak presionatzen dituzte langileak, langileek enpresaren erabakia bete dezaten.  
4. KONPONTZEKO TRESNAK 
PROZEDURA ADMINISTRATIBOA 
1977ko “Greba legea” aipatu behar da. Lege honek jasotzen du prozedura administratiboa, gatazka baten aurrean administrazio publikora jotzeko aukera alegia. Prozedura administratibo hori erregulatzen da 17-26 artikulu bitartean. Prozedura honen mamia izango da: bi alderdiak administrazio publikoaren aurrean agertuko dira eta hor dagoen funtzionario publikoa saiatuko da adiskidetzea lortzen. Ez badu lortzen adiskidetze hori, saio bat egingo da arbitraje sistema erabiltzeko. Arazoa izango da ea bi alderdiak ados jartzen diren arbitro bat izendatzeko, nor izango den. Kasu honetan, arbitroa izendatzerakoan ere ados ez badira jartzen, gatazka juridikoa baldin bada administrazioak berak jarriko du gatazka kolektiboaren demanda epailearen aurrean, epaileek erabaki dezaten. Gatazka ekonomikoa denean, aldiz, gatazkak irekiak jarraituko du, saioek porrot egin dutelako. Honela, berriz izango du gatazka hori mahai gainean. 25.b.artikulua Auzitegi Konstituzionalak indargabetu egin zuen “autoridad laboral (administrazioa) dictara laudo de..”. Honela, alderdien adostasunik ez zegoen kasuetan administrazioari laudo bat ezartzeko aukera ematen zitzaion eta hau alderdiek bete egin beharko zuten. AK hau indargabetzearen arrazoia Espainiar Konstituzioko autonomia kolektiboaren aurkakoa izatea da, negoziazio kolektiboaren eskubide urratzeagatik hain zuzen ere.


GATAZKAK JUDIZIOZ KANPOKO BIDETIK KONPONTZEKO LANBIDEARTEKO AKORDIOAK 
Badaude hainbat hitzarmen gatazkak judizioz kanpoko bidetik konpontzeko. Indarrean dauden akordio horiek, LE 83.3.artikuluaren arabera eginak izan dira, bertan ezartzen den bidea jarraituz. Akordio zabalak gai zehatzari buruz, hitzarmen bat Autonomia Erkidego edo Estatu osorako “Dichas organizaciones de trabajadores y empresarios podrán igualmente elaborar acuerdos sobre materias concretas. Estos acuerdos, así como los acuerdos interprofesionales a que se refiere el apartado 2, tendrán el tratamiento de esta ley para los convenios colectivos”.
Gai zehatzak erregulatu Autonomia Erkidego osorako edo Estatu osorako. Zien da gai zehatza? Gatazka konpontzeko sistema autonomoak ezartzea, judizioz kanpokoa epailearengana jo gabe.
• PRECO:  Hiru aukera ezartzen ditu (adiskidetza, bitartekaritza eta arbitrajea) gainditu edo konpontzeko gatazka  kolektibo ekonomiko edo juridikoak. Hau izenpetu zuten sindikatu nagusi guztiek (LAB, ELA, CCOO, UGT eta CONFEBASK ). Beraz, Autonomia Erkidegoan erabateko babesa izango dute. Aukera izango dute enpresaren alderdiek eta langileen alderdiek PRECO erabiltzeko. Aukera bat da, erabili ahal izango da edo ez. Berez gatazka kolektiboa daukagunean, edozein esparrukoa, ideia nagusia izango da erabili ahal izango dela edozein konponbide mota. Hau da, bakoitzak erabakiko du zein sistema den egokiena. 
• Beste batzuk:
· Nafarroako akordioa: CCOO, UGT eta CEN-ek sinatu dute. Adiskidetza, bitartekaritza eta arbitrajea aurreikusten ditu gatazka kolektibo ekonomiko eta juridikoen aurrean. Sistema hau erabil daiteke baita ere, gatazka indibidualetan. Organo bat sortu da gatazka hauek bideratzeko, zeina Nafarroako Lan Auzitegia deitzen zaion.

· Estatu mailakoa: Estatu mailakoa da. Honek, gatazka ekonomiko eta juridikoak bideratzeko bitartekaritza eta arbitrajea aurreikusten dira. Hau, CEOE eta CCOO eta UGT-k sinatu dute.
